
Ariketa

                         OLERKIXAK ETA KANTAK
                                             Landuko dittugunak:
             Gaztelaniazko “DE”ren euskarazko ordaiñak
 
	IKASMAILLA: LH eta DBH

TALDIA: lau edo bosteko taldiak

MATERIALA: 8. eranskiñeko fotokopixia

HELBURUA: “Zeren gaiñekua”, “Zeri buruzkua”… formak erabiltzen ohitzia 
AZALPENA:

 Ikasliak taldetxuetan bilduko dira eta irakasliak olerki eta kanta sorta bat banatuko dotse. Talde txikixetan testua “zeren gaiñekua” edo “zeri buruzkua” dan komentauko dabe. Ondoren, talde haundixan, danen artian eztabaida sortuko dabe.

Aldaeria: Ariketa bera egin leike ulertzeko aukera bat baiño gehixago emoten daben esaldixekin, euskararen inguruko leluekin…



LAU TEILATU, Itoitz
Hemen gaude
ta poztutzen naiz
ta ziur zure aita ere bai;
ta zer ondo... zelan dijua
zure bufanda txuria.

Lau teilatu gainian
ilargia erdian eta zu
goruntz begira,
zure keia eskuetan
putzara batekin... putz!
Neregana etorriko da
ta berriz izango gara
zoriontsu
edozein herriko jaixetan.

Goxo goxo
kanta egin nazu
Benitoren Maria Solt.
Negarrik ez,
txuri zaude ta malkoak
zure kolorea kentzen dute.

Lau teilatu gainian...

Felix, Felix bihar
berriz egongo gara
txanpain apur batekin;
diru gabe baina
izarrak gurekin daude,
piano baten soinuaz.

Lau teilatu gainian...

LILI BAT, Mikel Laboa
lili bat
hartu
eta hostoz hosto
erantzi
eta harek zu ere
amets
eta harek zu ere
erantzi
eta hostoz hosto
hartu
lili bat.

TXORIA TXORI, Mikel Laboa
Hegoak ebaki banizkio
nerea izango zen,
ez zuen aldegingo.
Bainan, honela
ez zen gehiago txoria izango
eta nik...
txoria nuen maite.

ILARGIA, Ken zazpi
Esaiozu euriari berriz ez jauzteko,
esan bakardadeari gaur ez etortzeko.

eusten nauen soka zara eta itotzen nauena,
ametsak sortu zizkidana, galtzen dituena.

zuretzat ilargia lapurtuko nuke gauero,
eta zu itsu zaude bere argia ikusteko,
irribarrez, gero minez, eragin didazu negarra,
nire sua itzali da,
ez zara gaueko izar bakarra, ez zara!!

esan sentitzen dudana ez dela egia,
une baten sinesteko ez garen guztia.

HARRIAK ETA HERRIAK, Joseba Sarrionaindia (DBH goi zikloa)
Munduan bada bazter bat (ez genuen guk 

                                  sortu orduko hautatu) 

gure herria erizten duguna. Eta mundu guzia da gurea 

                            gure herria geurea bada. 

Baina guk harri bustiak sartu genituen 

                    gure boltsilo zulatuetara. 

  

Egin genuena ez zen beti izan 

                        egin behar genuena, 

hildakoak eta distantziak ugalduz 

                                joan ziren, 

eta gure herriaren sei mila halakoa den 

            mundua mugarriz pikatuta dago. 

  

Mugetan, Henri Rousseau aduaneroak nondarrak garen 

            eta noruntz goazen galdetuez gero 

gure harri bustiak erakusten dizkiogu, 

                          ezen eta harriak ditugu: 

«Harri hau, uharri hau ikusten duzu, 

                      halakoa zen gure etxea...» 

  

Inongo lur neurtzaileak, ez den herrialdearen 

                          kartografoak gara. 

Egunak atzoz bete zaizkigu, geure oinen bila 

                                          gabiltza. 

Gogoratzen duzu, galdu genuen aintzinako 

                                        sorterri hura? 

  

Harriak ditugu baina ez dugu herririk. 

                          Harriak ditugu 

boltsilo zulatuetan, baina ez dugu inon eraikiko 

                          betirako etxerik. 

Harriak ederragoak al dira 

                                harresian? 

ENE BEGIEK, Ruper Ordorika (DBH goi zikloa)
Ene begiek ez dute malko isuritzeko gogorik, 
denik eta bizitza bakarra bizi dutelako. Entzun, 
astiro doa denbora, idi gorrien gurdi hori. 
Begira erlojuetako orratzak uneka herdoiltzen. 
zenbat gauza utzi dudan estarta bazterretan 
edo laku urdinen hondoan, bizitza bakarrean, 
eta zenbat aldiz galdu naizen behelainotan 
basoilar izateko ametsetan dabiltzan kurloiekin. 
Ene desirak iada ez dira habia abandonatuak besterik 
ene bihotzean. eguzkia gurpil ahul bat da. 
Ez dezadan gehiago entzun, begiratu, ez pentsatu, 
bizitza hau bakarra delako, gal ez dadin, ibili ez 
eta senditu ere ez, harriak legez izan nahi dut, 
mendea eta segundua gurutzatzen diren lekua, 
lekua besterik ez izan, hurrin deritzan aberrian.

LELOAK:

“Egingo al dogu?”

“Erabiltzen ez badozu, herdoildu egingo jatzu”

